Ա Մ Փ Ո Փ Ա Թ Ե Ր Թ
«Պետական մատնադրոշմային գրանցման մասին»  Հայաստանի Հանրապետության  օրենքի նախագծի կապակցությամբ  շահագրգիռ նախարարությունների և գերատեսչությունների առարկությունների և առաջարկությունների վերաբերյալ

	Պետական կառավարման մարմնի անվանումը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	ՀՀ արտակարգ իրավիճակների նախարարություն
Ե-06/084
19.01.2011թ.
	Առարկություններ և առաջարկություններ չկան:
	
	

	ՀՀ հատուկ քննչական ծառայություն
18-ը-11
18.01.2011թ. 
	Առարկություններ և առաջարկություններ չկան:
	
	

	ՀՀ ազգային անվտանգության խորհուրդ
ԱԽ-1/37
19.01.2011թ.


	1. Նախագծի 3-րդ հոդվածում <<նույնականացնելու>> բառը փոխարինել <<նույնացնելու>> բառով:
2. Նախագծի 8-րդ հոդվածի 1-ին մասի 5-րդ կետում հանել <<`ՀՀ կառավարության կողմից պաշտոններ զբաղեցնող>> բառերը:

3. Նախագծի 8-րդ հոդվածի 3-րդ մասում <<3-րդ մասով>> բառերը փոխարինել <<1-ին մասի 1-5 կետերով>> բառերով:

4. Նախագծի 12-րդ հոդվածի 3-րդ մասում <<այդ անձանց օդանավի թռիչքը>> բառերը փոխարինել <<համապատասխան չվերթի ավարտը>> բառերով:   
	1. Առաջարկությունն ընդունվել է:
2. Առաջարկությունն ընդունվել է:

3. Առաջարկությունն ընդունվել է :
4. Առաջարկությունն ընդունվել է:
	1. Նախագծի 3-րդ հոդվածում <<նույնականացնելու>> բառը փոխարինվել է  <<նույնացնելու>> բառով:
2. Կատարվել է առաջարկվող փոփոխությունը:

3.Նախագծի 8-րդ հոդվածի 3-րդ մասում <<3-րդ մասով>> բառերը փոխարինվել են <<1-ին մասի 1-5-րդ կետերով>> բառերով:
4. Կատարվել է համապատասխան փոփոխություն:

	ՀՀ դատական դեպարտամենտ
ԴԴ-1Ե-215
21.01.2011թ.


	1. Նախագծի 3-րդ հոդվածի վերնագիրը նպատակահարմար է շարադրել հետևյալ կերպ` <<Մատնադրոշմային գրանցման և մատնադրոշմային տեղեկատվության օգտագործման նպատակները>>, քանի որ այդ հոդվածով սահմանվում է ոչ թե մատնադրոշմային տեղեկատվության օգտագործման կարգը, այլ նպատակը:
2. Նախագծի 3-րդ հոդվածում որպես մատնադրոշմային տեղեկատվության օգտագործման միակ նպատակ սահմանված է անձի ինքնության նույնականացումը: Կարծում ենք, ճիշտ կլինի <<անձ>> և <<դիակ>> հասկացությունները տարբերակել, ըստ այդմ որպես մատնադրոշմային տեղեկատվության օգտագործման ընդհանուր նպատակ սահմանել անձի և դիակի նույնականացումը:
3. Նախագծի 3-րդ հոդվածի մեջ նպատակահարմար է սահմանել մատնադրոշմային գրանցման կոնկրետ նպատակները, ինչը պարտադիր մատնադրոշմային գրանցման ենթական անձանց համար պարզ կդարձնի իրենց անձի վերաբերյալ տեղեկատվության հավաքման անհրաժեշտությունը, օրինակ`

- անհայտ կորած անձանց հետախուզում,

- դիակների ճանաչում,

- անձի ինքնության նույնականացում,

- հանցագործությունների կանխում, բացահայտում և քրեական գործի քննություն և այլն:

4. Նախագծի 4-րդ հոդվածի վերնագիրը նպատակահարմար է շարադրել հետևյալ խմբագրությամբ` <<Պետական մատնադրոշմային գրանցման իրավական հիմքերը>>, հոդվածի 1-ին մասը` <<Մատնադրոշմային գրանցում իրականացնելուն ուղղված գործունեությունը իրականացվում է Հայաստանի Հանրապետության Սահմանադրության, Հայաստանի Հանրապետության վավերացված միջազգային պայմանագրերին համապատասխան, այն կարգավորում է սույն օրենքով, այլ օրենքներով ու իրավական ակտերով>>: Այս առաջարկությունը պայմանավորված է այն հանգամանքով, որ ՀՀ Սահմանադրությամբ մատնադրոշմային գրանցման վերաբերյալ նորմեր չկան, ուղղակի այլ օրենքներով տրված կարգավորումները պետք է համապատասխանեն Սահմանադրությանը:

5. Նախագծի 8-րդ հոդվածի 1-ին մասի 5-րդ կետում տեղ գտած <<ՀՀ կառավարության կողմից սահմանված պաշտոններ զբաղեցնող>> արտահայտությունը նպատակահարմար է հանել, քանի որ օդանավի ողջ անձնակազմին նպատակահարմար է ենթարկել մատնադրոշման:
6. Նախագծի 8-րդ հոդվածի 1-ին մասի 6-րդ կետի <<օտարերկրացիները,>> բառից հետո անհարաժեշտ է լրացնել` <<եթե այլ օրինական միջոցով հնարավոր չէ պարզել այդ տեղեկությունները>> արտահայտությունը, քանի որ, եթե այլ օրինական միջոցով հնարավոր է պարզել անձի ինքնությունը, ապա մատնադրոշման ենթարկելու իմաստը կորում է:
7. Նախագծի 8-րդ հոդվածի 3-րդ մասի <<3-րդ մասով>> հղումը անհրաժեշտ է ճշգրտել, քանի որ հղումը տրվում է հենց նույն մասին:

8. Նախագծի 12-րդ հոդվածի 1-ին մասի 1-ին կետի <<զորակոչված>> բառը անհրաժեշտ է փոխարինել <<անցած>> բառով: Անհասկանալի է պարտադիր և պայմանագրային կարգով զինծառայության անցած քաղաքացիների վերաբերյալ մատնադրոշմային տվյալների պահպանման տարբեր ժամկետների սահմանումը:

9. Նախագծի 12-րդ հոդվածի 1-ին մասի 3-րդ կետի բովանդակությունը իր մեջ չպետք է ներառի այն անձանց, որոնց նկատմամբ կայացվել է արդարացման դատավճիռ կամ քրեական հետապնդումը դադարեցվել է արդարացնող հիմքով: Անհրաժեշտ է խմբագրել տվյալ կետը:

10. Նախագծի 12-րդ հոդվածի 1-ին մասի 3-րդ կետով սահմանված 80 տարին լրանալու շեմը անհասկանալի է. եթե անձը ոչ մեծ ծանրության հանցագործություն է կատարել, ապա և նրա, և առանձնապես ծանր հանցագործություն կատարած անձի մատնադրոշմային տվյալները պետք է պահվեն մինչև 80 տարին լրանալը: Իսկ եթե անձը մահանում է, ապա չպե՞տք է ոչնչացվեն տվյալները: Կարծում ենք, ճիշտ կլինի սահմանել դատվածության հանման կամ մարման պահից հաշված տարբերակված ժամկետներ՝ հաշվի առնելով հանցագործության տեսակները,իսկ այն անձանց, որոնց նկատմամբ քրեական հետապնդումը դադարեցվել է ոչ արդարացնող հիմքով, ապա նրանց մատնադրոշմային տվյալները պահպանելու համար սահմանել կոնկրետ ժամկետ՝ հաշված քրեական հետապնդումը դադարեցնելու մասին վարույթն իրականացնող մարմնի որոշման կայացման պահից:
11. Նախագծի 12-րդ հոդվածի 2-րդ մասի <<80 տարին լրանալը>> բառակապակցությունը նպատակահարմար է փոխարինել <<մահվան փաստի հաստատումը>> բառով, քանի որ 80 տարին լրացած որոշ մարդիկ իրենց կենսաբանական, առավել ևս մտավոր ունակություններով չեն զիջում ավելի երիտասարդ տարիքի մարդկանց:
12. Նախագծի 12-րդ հոդվածի 3-րդ մասի <<թռիչքը>> բառը անհրաժեշտ է փոխարինել <<վայրէջքը>> բառով, քանի որ օդանավի աղետի դեպքում անձնակազմի և ուղևորների դիակների նույնականացման ժամանակ մատնադրոշմային տվյալները խիստ օգտակար կլինեն:
13. Նախագծի 15-րդ հոդվածի 2-րդ մասի <<համապատասխան անձանց>> բառակապակցությունը որոշակիություն չունի, անհրաժեշտ է հստակեցնել, թե ում մասին է խոսքը:
	1. Առաջարկությունն ընդունվել է:

2. Առաջարկությունը չի ընդունվել, քանի որ դիակից մատնադրոշմներ վերցնելը ևս իրականացվում է անձի նույնացման նպատակով:
3. Առաջարկությունը չի ընդունվել` հիմք ընդունելով ՀՀ արդարադատության նախարարության 29.09.2010թ. թիվ 01/3303 գրությունը :
4. Առաջարկությունն ընդունվել է:

5. Առաջարկությունն ընդունվել է:

6. Առաջարկությունն ընդունվել է:

7. Առաջարկությունն ընդունվել է:

8. Առաջարկությունը չի ընդունվել, քանի որ խոսքը գնում է զորակոչված և դեռևս չզորացրված անձանց մասին:

9. Առաջարկությունն ընդունվել է:

10. Առաջարկությունը չի ընդունվել, քանի որ ինֆորմացիայի պահպանման ժամկետի համար հիմք է հանդիսանում ոչ թե հանցագործության ծանրության աստիճանը, այլ հենց հակաիրավական արարքի կատարման փաստը:
11. Առաջարկությունը չի ընդունվել, քանի որ նախագծի 8-րդ հոդվածի 1-ին մասի 8-11-րդ կետերով նախատեսված անձանց վերաբերյալ տեղեկատվությունը վերցվում է առավելապես իրավախախտումների կանխման և բացահայտման նկատառումներից ելնելով, հետևաբար նպատակահարմար չէ նշված անձանց վերաբերյալ մատնադրոշմային տեղեկատվությունը վերացնել մինչև նրանց 80 տարին լրանալը:
12. Առաջարկությունն ընդունվել է և նշված մասը շարադրվել է նոր խմբագրությամբ:
13. Առաջարկությունն ընդունվել է:


	1. Կատարվել է առաջարկվող փոփոխությունը:

2. Փոփոխություն չի կատարվել:
3. Փոփոխություն չի կատարվել:

4.  Կատարվել է առաջարկվող փոփոխությունը:

5. Կատարվել է առաջարկվող փոփոխությունը:
6. Կատարվել է առաջարկվող փոփոխությունը:
7. Խմբագրական վրիպակը շտկվել է:
8. Փոփոխություն չի կատարվել:
9.  Նախագծի 12-րդ հոդվածի 1-ին մասի 3-րդ կետը շարադրվել է նոր խմբագրությամբ. <<3) սույն օրենքի 8-րդ հոդվածի 1-ին մասի 7-րդ կետով նախատեսված անձանց վերաբերյալ` մինչև այդ անձանց 80 տարին լրանալը, իսկ արդարացման դատավճիռ կայացնելու կամ արդարացման հիմքով քրեական հետապնդումը դադարեցնելու դեպքում` մինչև այդ որոշումներն օրենքով սահմանված կարգով ուժի մեջ մտնելը>>:
10. Փոփոխություն չի կատարվել:
11. Փոփոխություն չի կատարվել:
12. Նախագծի 12-րդ հոդվածի 3-րդ մասի <<այդ անձանց օդանավի թռիչքը>> բառերը փոխարինվել են <<համապատասխան չվերթի ավարտը>> բառերով:

13. Նախագծի 15-րդ հոդված 2-րդ մասը շարադրվել է հետևյալ խմբագրությամբ. <<Ոստիկանության տարածքային մարմինը սույն հոդվածի 1-ին մասով նախատեսված դիմումը ստանալուց հետո մեկամսյա ժամկետում մատնադրոշմային տեղեկատվությունը հանում է հաշվառումից և ոչնչացնում` այդ մասին տեղյակ պահելով սույն օրենքի 9-րդ հոդվածով նախատեսված անձանց>>:

	ՀՀ ֆինանսների նախարարություն

4/4-4-2-120

20.01.2011թ.
	Առարկություններ և առաջարկություններ չկան:
	
	

	ՀՀ ԿԱ ազգային անվտանգության ծառայություն
11/30

20.01.2011թ.


	1.  8-րդ հոդվածի 3-րդ մասում <<3>> թիվը փոխարինել <<1>> թվով, իսկ 12-րդ հոդվածի 2-րդ մասում <<11>> թիվը` <<10>> թվով:
2. 10-րդ հոդվածի 1-ին մասի 7-րդ կետում <<սահմանապահ>> բառից առաջ ավելացնել <<ազգային անվտանգության ծառայության>> բառերը:

3. 15-րդ հոդվածի 6-րդ մասը նպատակահարմար է շարադրել կամ որպես նույն հոդվածի 1-ին մաս, կամ ընդգրկել նախագծի 2-րդ հոդվածում` հիմնական հասկացությունների մեջ: 
	1.  Առաջարկությունն ընդունվել է:

2. Առաջարկությունն ընդունվել է, սակայն խմբագրման արդյունքում <<սահմանապահ զորքեր>> բառերը հանվել են: 
3. Առաջարկությունը չի ընդունվել, քանի որ այն հիմնավորված չէ:

	1. Խմբագրական վրիպակները շտկվել են:
2. Նախագծի 10-րդ հոդվածի 1-ին մասի 7-րդ կետում շարադրվել են <<Հայաստանի Հանրապետության ոստիկանությունը>> բառերը:
3. Փոփոխություն չի կատարվել: 

	ՀՀ ԿԱ քաղաքացիական ավիացիայի գլխավոր վարչություն
1.1-26

19.01.2011թ.


	Առարկություններ և առաջարկություններ չկան:
	
	

	ՀՀ նախագահի աշխատակազմ

Ղ-72

25.01.2011թ.


	Նախագծի կապակցությամբ հայտնվում է, որ ՀՀ Նախագահի աշխատակազմի կողմից 15.10.2010թ. թիվ Ղ-1568 գրությամբ ներկայացված իրավաբանական վարչության եզրակացության համաձայն խմբագրվել է Նախագծի 8-րդ հոդվածի 11-րդ կետը, ըստ որի պարտադիր մատնադրոշմային պահանջը տարածվելու է միայն այն օտարերկրացիների վրա, որոնք ստացել են ժամանակավոր կամ մշտական կացության կարգավիճակ: Սակայն,այդ փոփոխությանը համահունչ չեն խմբագրվել Նախագծի 10-րդ հոդվածի 1-ին մասի 7-րդ կետի համաձայն վերոնշյալ օտարերկրյա անձանց պետական մատնադրոշմային գրանցման գործառույթի իրականացումը վերապահվել է ՀՀ սահմնաապահ զորքերին:

<<Օտարերկրացիների մասին>> ՀՀ օրենքի 17-րդ հոդվածի համաձայն ժամանակավոր և մշտական կացության կարգավիճակ ստանալու համար դիմումի ներկայացումը, քննարկումը և ժամանակավոր կամ մշտական կացության կարգավիճակ ունեցող օտարերկրացիների հաշվառումը իրականացնում է ՀՀ ոստիկանության բնագավառում լիազոր պետական կառավարման մարմնի կողմից: Ուստի գտնում ենք, որ պետական մատնադրոշման իրականացումը պետք է կատարվի ՀՀ ոստիկանության կողմից:
	1. Առաջարկությունն ընդունվել է:


	1. Նախագծի 10-րդ հոդվածի 1-ին մասի 7-րդ կետում <<սահմանապահ զորքերը>> բառերը փոխարինվել են <<ոստիկանությունը>> բառով:

	ՀՀ առողջապահության նախարարություն

ՀԴ/11/219-11

20.01.2011թ.


	1.  Օրենքի նախագծի 8-րդ հոդվածի 1-ին մասի 6-րդ կետի և նախագծի հոդված 9-ի 2-րդ մասի միջև առկա է որոշակի հակասություն: Այսպես, 8-րդ հոդվածի 1-ին մասի 6-րդ կետի համաձայն, պարտադիր մատնադրոշման ենթակա են առողջական վիճակի պատճառով սեփական անձի վերաբերյալ տեղեկություններ հաղորդել չկարողացող անձինք: Այդ կատեգորիայի մեջ են մտնում նաև հոգեկան խանգարումներ ունեցող այն անձինք, ովքեր որոշ հոգեկան հիվանդությունների առկայության պարագայում կարող են դատական կարգով անգործունակ ճանաչվել, միաժամանակ նախագծի հոդավծ 9-ի 2-րդ մասի համաձայն կամավոր մատնադրոշմային գրանցումը անգործունակ անձանց համար կատարվում է նրանց օրինական ներկայացուցիչների կողմից: Ստացվում է, որ անգործունակ աձանցից մատնադրոշմ վերցվելու է և պարտադիր և կամավոր սկզբունքով: Նկատի ունենալով նշվածը, առաջարկվում է 8-րդ հոդվածի 1-ին մասի 6-րդ կետը տարանջատել և շարադրել երկու կետով` հետևյալ խմբագրությամբ <<6. Տարիքի պատճառով սեփական անձի վերաբերյալ տեղեկություններ հաղորդել չկարողացող անձինք, որոնց վերաբերյալ սպառվել են տեղեկություններ  ստանալու օրինական հնարավորությունները>>,

<<7. Առողջական վիճակի (ֆիզիկական արատ/հիվանդություն) պատճառով սեփական անձի վերաբերյալ տեղեկություններ հաղորդել չկարողացող անձինք, ովքեր չունեն օրինական ներկայացուցիչ և սպառվել են այդ անձանց վերաբերյալ տեղեկություններ ստանալու օրինական հնարավորությունները>>:

2. 8-րդ հոդվածի 1-ին մասի 12)-րդ կետի կապակցությամբ հայտնվում է, որ դիակներից մատնահետքերի վերցնումը որոշ դեպքերում գործնականում անհնար է լինում, եթե օրինակ` դիակը երկար ժամանակ ջրում է գտնվել կամ մահից անցել է բավական երկար ժամանակահատված: Ելնելով վերոգրյալից առաջարկվում է նախագծի 8-րդ հոդվածի 1-ին մասի 12)-րդ կետը շարադրել հետևյալ խմբագրությամբ. <<12) չճանաչված դիակներ, բացառությամբ այն դեպքերի, երբ դիակային փոփոխությունների պատճառով մատնադրոշմ վերցնելն անհնարին է, ինչի վերաբերյալ դատական բժշկի կողմից տրվում է համապատասխան եզրակացություն>>:
	1.  Առաջարկությունը չի ընդունվել, քանի որ առողջական վիճակի պատճառով սեփական անձի վերաբերյալ տեղեկություններ հաղորդել չկարողանալը դեռևս չի նշանակում, որ տվյալ անձինք օրենքով սահմանված կարգով անգործունակ են ճանաչվել: Հնարավոր է, որ առողջական վիճակի վատթարացումը ժամանակավոր բնույթ է կրում և տվյալ անձը ապաքինվելուն պես լիովին ունակ է սեփական անձի վերաբերյալ տեղեկություններ հաղորդել: Բացի այդ նախագծում նշված երկու կատեգորիաների համար մատնադրոշմային գրանցումն իրականացնում է մեկ մարմին, ուստի առաջարկվող տարանջատումը դառնում է անիմաստ:

2. Առաջարկությունն ընդունվել է:


	1. Փոփոխություն չի կատարվել:
2. Նախագծում կատարվել է համապատասխան փոփոխություն:

	ՀՀ ԿԱ պետական եկամուտների կոմիտե

ԱԱ-1/3-1/371-11

26.01.2011թ. 
	Առարկություններ և առաջարկություններ չկան:
	
	

	ՀՀ տարածքային կառավարման նախարարություն
01/21/498-11

03.02.2011թ.
	 Առարկություններ և առաջարկություններ չկան:
	
	

	ՀՀ պաշտպանության նախարարություն
ՊՆ/510-104

02.02.2011թ.
	1. Օրենքի նախագծի 8-րդ հոդվածի 1-ին մասի 1-ին կետում <<անցնող>> բառից հետո լրացնել <<կամ վարժական հավաքի կանչված>> բառերը:

2. Նախագծի 8-րդ հոդվածի 3-րդ մասում <<3-րդ մասով>> բառերը փոխարինել <<1-ին մասով>> բառերով:

3. Նախագծի 12-րդ հոդվածի 1-ին մասի 1-ին կետում <<զորակոչված>> բառից հետո լրացնել <<կամ վարժական հավաքի կանչված>> բառերը, իսկ <<զորացրվելը,>> բառը փոխարինել <<զորացրվելը կամ վարժական հավաքից արձակվելը>> բառերով:
	1. Առաջարկությունն ընդունվել է:

2. Առաջարկությունն ընդունվել է:

3. Առաջարկությունն ընդունվել է:


	1. Նախագծի 8-րդ հոդվածի 1-ին մասի 1-ին կետում <<անցնող>> բառից հետո լրացվել են <<կամ վարժական հավաքի կանչված>> բառերը:

2.Խմբագրական վրիպակը շտկվել է:

3. Կատարվել է առաջարկվող փոփոխությունը:



	ՀՀ գլխավոր դատախազություն

30/5-08-11

07.02.2011թ.
	Առարկություններ և առաջարկություններ չկան:
	
	


ՀՀ  ՈՍՏԻԿԱՆՈՒԹՅՈՒՆ

